
lIl. OUTRAS DISPOSICIONS
INSTITUTO GALEGO DE PROMOCION ECONOMICA

RESOLUCION do 31 de marzo de 2020 pola que se modifican as bases
reguladoras do Marco de apoio ao acceso ao crédito das pequenas e medianas
empresas, instrumentadas mediante convenio de colaboracion entre o Instituto
Galego de Promocion Econdémica (Igape), as sociedades de garantia reciproca
e as entidades de crédito adheridas, publicadas mediante a Resolucion do 7 de
febreiro de 2020 (Diario Oficial de Galicia numero 28, do 11 de febreiro) (cédigo
de procedemento IG535A).

O Consello de Direccion do Igape, na sua reunién do 30 de marzo de 2020, acordou
modificar as bases reguladoras do Marco de apoio ao acceso ao crédito das pequenas e
medianas empresas, instrumentadas mediante convenio de colaboracion entre o Instituto
Galego de Promocion Econdmica (Igape), as sociedades de garantia reciproca e as enti-
dades de crédito adheridas, publicadas mediante a Resolucion do 7 de febreiro de 2020
(DOG numero 28, do 11 de febreiro de 2020).

EXPOSICION:

A situacion provocada pola epidemia do COVID-19 esta a ter un impacto na economia
tanto a nivel nacional como internacional. Ante este contexto, o tecido empresarial galego
e, en particular, os autbnomos e as pequenas e medianas empresas pdédense enfrontar a
tensions de liquidez causadas por diferentes factores: caida das vendas, interrupcion da
actividade, menor demanda, falta de subministraciéns ou rescisién de contratos.

Por este motivo, a Xunta de Galicia considera necesaria a creacién dunha lifa especifi-
ca para, por unha banda, conseguir que os autbnomos e as pequenas e medianas empre-
sas accedan ao crédito nunhas condicions preferentes que lles permitan atender as suas
necesidades mais inmediatas —como o pagamento de salarios, de facturas, alugamentos
ou impostos— e, por outra, mobilizar os avais para a cobertura das operacions concedidas
polas entidades financeiras e conceder reavais as sociedades de garantia reciproca que
as avalan.

A lifa esta orientada a obtencion de liquidez inmediata por parte dos autbnomos e pe-
quenas e medianas empresas. Dentro da lifia, que permitira mobilizar 250M€, habilitase un
primeiro tramo de operacions avaladas por importe de 100M€.

Na sua virtude, e de conformidade coas facultades que tefio conferidas,

RESOLVO:

Primeiro. Modificacién das bases reguladoras

Modificar as bases reguladoras do Marco de apoio ao acceso ao crédito das pequenas
e medianas empresas, instrumentadas mediante convenio de colaboracion entre o Instituto
Galego de Promocion Econdmica (Igape), as sociedades de garantia reciproca e as enti-
dades de crédito adheridas, publicadas mediante a Resolucion do 7 de febreiro de 2020
(DOG numero 28, do 11 de febreiro de 2020), nos seguintes aspectos:

1) Modificar o segundo paragrafo do punto 2 no artigo 3, que queda redactado do xeito
seguinte:

«Con caracter xeral, o reaval do Igape ante as SGR sera do 25 % do risco asumido
pola SGR, salvo nos casos nos que a SGR combine este coa cobertura doutros reavais
doutros organismos publicos ou dependentes da Administracion. Nestes supostos aplica-
rase en primeiro lugar a porcentaxe maxima prevista por esoutros organismos publicos ou
dependentes da Administracion, para cada tipo de operacién. Se, como consecuencia da
suma das porcentaxes de reaval desoutros organismos e do Igape se exceden os limites
de porcentaxe maxima permitida pola normativa vixente, reducirase a cobertura do reaval
do lgape na porcentaxe necesaria para non superar o citado limite».

2) Modificar o artigo 9. Formalizacién da operacion financeira, engadindo o punto 5 se-
guinte:

«5. No documento de aval en que se instrumente a garantia da sociedade de garantia
reciproca debera figurar o apoio do Igape para a concesion da operacion e incluirse o lo-
gotipo da Xunta de Galicia».

3) Incluir no anexo 1 das bases reguladoras, Modalidades de lifias de financiamento, o
punto 14. Préstamos avalados para apoiar pemes e autbnomos no contexto do actual brote
do COVID-19.

4) Engadir a seguinte disposicién adicional.
«Disposicion adicional

Nas operacions acollidas as presentes bases reguladoras, asi como nas acollidas a
outras lifas de financiamento reavaladas vixentes procedentes de anos anteriores € instru-

mentadas mediante convenios entre o Igape e as SGR, se, como consecuencia da falta de
liquidez da beneficiaria, a entidade de crédito e a sociedade de garantia reciproca acorda-
sen novar, aumentar os prazos de carencia e/ou conceder carencias intermedias da ope-
racion formalizada, estas modificacions non afectaran a validez do reaval prestado. Nestes
supostos non se aumentara o prazo de vixencia do reaval aprobado e non sera necesaria
autorizacion expresa por parte do lgape».

Segundo. Prazo de presentacion de solicitudes dos préstamos avalados para apoiar
pemes e autbnomos no contexto do actual brote do COVID-19

O prazo de presentacion de solicitudes da lifia “Préstamos avalados para apoiar pemes
e auténomos no contexto do actual brote do COVID-19” comezara o dia seguinte ao da
publicacion desta resolucion no Diario Oficial de Galicia e rematara cando se produza a
primeira das seguintes circunstancias:

Que, conforme as solicitudes recibidas, se esgote o crédito orzamentario, o que sera
obxecto de publicacién no Diario Oficial de Galicia e na paxina web do Igape, co fin de pe-
char anticipadamente o prazo de presentacién de solicitudes, de conformidade co disposto
no artigo 32 do Regulamento da Lei de subvencions de Galicia (Decreto 11/2009, do 8 de
xaneiro).

b) O 30 de setembro de 2020.
Terceiro. Dotacion orzamentaria

Modificase a dotacién orzamentaria das bases reguladoras, que queda establecida do
xeito seguinte:

a) Para atender posibles falidos nos reavais concedidos ante as sociedades de garantia
reciproca, con cargo a partida orzamentaria 09.A1.741A.8900 dotaranse provisions por
importe de 2.500.000 €.

As dotacions ao fondo de garantia de avais materializaranse cunha retencion de cré-
dito polo 10 % do importe maximo de cada reaval que conceda o Igape ante as SGR que
subscriban o convenio asinado para o efecto no periodo de vixencia. Establécese un limite
maximo total de operaciéns financeiras de 121.600.000 € avaladas polas SGR nun im-
porte maximo de 100.000.000 €, cun limite maximo de reavais do Igape ante as SGR de

25.000.000 £, respectando, xunto aos restantes avais concedidos ou que poida conceder
o lgape, o limite de risco establecido pola Lei de orzamentos xerais da comunidade auto-
noma.

Anualmente, e mentres as operaciéns reavaladas estean en vigor, sera rexistrada ao
inicio de cada exercicio unha retencion de crédito na partida orzamentaria indicada, apli-
cando a porcentaxe de provision ao montante de reavais vivos. Durante o exercicio, esta
retencion de crédito sera incrementada por cada reaval concedido, € minorarase, sé o
caso, en proporcion aos reavais minorados conforme a informacion trimestral de avais
vivos facilitada para tal efecto polas SGR.

b) Para as compensaciéns econdmicas as SGR, os créditos dispofibles nesta convo-
catoria seran de 5.000.000 €, partida orzamentaria 09.A1.741A.7700, do exercicio 2020,
previa existencia de crédito adecuado e suficiente.

c) A subsidiacion ao tipo de xuro financiarase con cargo & partida orzamentaria
09.A1.741A.7700, cunha dotacion de 1.800.000 € para o ano 2020 e de 1.800.000 € para
0 ano 2021.

Cuarto. Prazos de duracién do procedemento

O prazo maximo para resolver e notificar a resolucion de concesion/denegacién sera de
tres meses desde a recepcion no Rexistro do Igape da solicitude de axuda.

Quinto

En cumprimento do disposto no artigo 20 da Lei 38/2003, do 17 de novembro, xeral
de subvencioéns, o texto da convocatoria e a informacion requirida no ordinal oitavo do
devandito artigo seran comunicados & Base de datos nacional de subvencions (BDNS).
A BDNS dara traslado ao Diario Oficial de Galicia do extracto da convocatoria para a sua
publicacion.

Sexto. Contido da convocatoria
Os requisitos das letras c), e), f), i), k), ), m) e n) do artigo 20.2 da Lei 9/2007, do 13 de

xuno, de subvencions de Galicia, indicanse nas bases reguladoras do Marco de apoio ao
acceso ao crédito das pequenas e medianas empresas, instrumentadas mediante conve-

nio de colaboracién entre o Instituto Galego de Promocién Econdmica (Igape), as socie-
dades de garantia reciproca e as entidades de crédito adheridas, publicadas mediante a
Resolucién do 7 de febreiro de 2020 (DOG numero 28, do 11 de febreiro de 2020).

Santiago de Compostela, 31 de marzo de 2020

Juan Manuel Cividanes Roger
Director xeral do Instituto Galego de Promocion Econémica

ANEXO

Modificacion das bases reguladoras do Marco de apoio ao acceso ao crédito
das pequenas e medianas empresas, instrumentadas mediante convenio de
colaboracidn entre o Instituto Galego de Promocién Econémica (Igape), as
sociedades de garantia reciproca e as entidades de crédito adheridas, publicadas
mediante a Resoluciéon do 7 de febreiro de 2020 (DOG numero 28, do 11 de febreiro
de 2020)

A. Modificacion do segundo paragrafo do punto 2 no artigo 3 das bases reguladoras.

Modificase o segundo paragrafo do punto 2 no artigo 3, que queda redactado do xeito
seguinte:

«Con caracter xeral, o reaval do Igape ante as SGR sera do 25 % do risco asumido pola
SGR, salvo nos casos en que a SGR combine este coa cobertura doutros reavais doutros
organismos publicos ou dependentes da Administracién. Nestes supostos, aplicarase en
primeiro lugar a porcentaxe maxima prevista por esoutros organismos publicos ou depen-
dentes da Administracion, para cada tipo de operacion. Se, como consecuencia da suma
das porcentaxes de reaval desoutros organismos e do Igape se exceden os limites de
porcentaxe maxima permitida pola normativa vixente, reducirase a cobertura do reaval do
Igape na porcentaxe necesaria para non superar o citado limite».

B. Modificacion do artigo 9 das bases reguladoras.

Modificase o artigo 9. Formalizacion da operacién financeira, engadindo o punto 5 se-
guinte:

«5. No documento de aval en que se instrumente a garantia da sociedade de garantia
reciproca debera figurar o apoio do Igape para a concesion da operacion e incluirse o lo-
gotipo da Xunta de Galicia».

C. Inclusién dunha disposicion adicional.
Incluese a seguinte disposicion adicional:

«Nas operaciéns acollidas as presentes bases reguladoras, asi como nas acollidas a
outras lifas de financiamento reavaladas vixentes procedentes de anos anteriores € instru-
mentadas mediante convenios entre o Igape e as SGR, se, como consecuencia da falta de
liquidez da beneficiaria, a entidade de crédito e a sociedade de garantia reciproca acorda-
sen novar, aumentar os prazos de carencia e/ou conceder carencias intermedias da ope-
racion formalizada, estas modificacions non afectaran a validez do reaval prestado. Nestes
supostos non se aumentara o prazo de vixencia do reaval aprobado e non sera necesaria
autorizacién expresa por parte do Igape».

D. Inclusién dunha nova lifia de préstamo nas modalidades de financiamento previstas
no anexo | das bases reguladoras

Modificase o anexo | «Modalidades de lifias de financiamento» das bases reguladoras
do Marco de apoio ao acceso ao crédito das pequenas e medianas empresas, instrumenta-
das mediante convenio de colaboracion entre o Instituto Galego de Promocién Econémica
(Igape), as sociedades de garantia reciproca e as entidades de crédito adheridas, publica-
das mediante a Resolucion do 7 de febreiro de 2020 (DOG numero 28, do 11 de febreiro de
2020), incluindo o punto |4 seguinte:

|4. PRESTAMOS AVALADOS PARA APOIAR A PEMES E AUTONOMOS NO CONTEXTO DO
ACTUAL BROTE DO COVID-19.

A) Obxecto.

Favorecer o acceso a préstamos a longo prazo para acceso a liquidez para as pemes e
auténomos cuxas actividades se atopen afectadas polo actual brote de COVID-19.

B) Modalidade da axuda

O lgape reavalara ata un maximo do 25 % do risco asumido polas SGR como primeiras
avalistas, nos termos do Decreto 284/1994, do 15 de setembro, de regulamento de avais
do Igape, e nos decretos 132/1995, do 10 de maio, e 302/1999, do 17 novembro, que o
modifican, dos préstamos concedidos polas entidades de crédito adheridas ao abeiro des-
tas bases.

O Igape subvencionara a fondo perdido un importe equivalente @ suma dos xuros dos
préstamos concedidos ao abeiro desta lina de financiamento.

C) Requisitos especificos da beneficiaria.

Ademais de cumprir os requisitos establecidos no artigo 2, para ser beneficiaria desta
lina de financiamento, a titular debera formalizar un préstamo a un prazo maximo de 4
anos, que sera aplicado do seguinte xeito:

C.1) Un minimo do 35 % do seu principal sera aplicado ao pagamento dos seguintes
conceptos de gasto: pagamentos a provedores de mercadorias, materias primas e apro-
visionamentos; pagamentos a acredores por prestacion de servizos, arrendamentos e/ou
subministracions; pagamento de ndminas e seguros sociais; gastos financeiros operativos;
pagamento de impostos e primas de seguros en cobertura de riscos asociados a actividade
empresarial.

C.2) Un maximo do 65 % podera ser aplicado a cancelacion de débedas bancarias e
outros conceptos, sempre e cando correspondan a algunha das seguintes modalidades:

— Pagamento de cotas de préstamos, leasing e/ou renting vencidas ou que venzan du-
rante os tres meses seguintes a data de formalizacion.

— Pagamento de saldos dispostos de pdlizas de crédito, sempre que estas incrementen
o seu dispoiible na contia da aplicacion do préstamo a esta finalidade, e se mantefian
abertas ata o seu vencemento.

— Débedas bancarias vencidas, cuxo vencemento se producise con posterioridade ao 1
de marzo de 2020.

— A comisién do aval, asi como as achegas ao capital das sociedades de garantia reci-
proca.

D) Condicions das operacions financeiras.
D.1) Importe.
O importe do préstamo non podera superar:

a) O dobre dos custos salariais anuais do beneficiario (incluidas as cargas sociais) co-
rrespondentes a 2019 ou ao ultimo ano disponfible; no caso de empresas creadas con pos-

terioridade ao 1 de xaneiro de 2019, o importe maximo do préstamo non podera superar,
para estes efectos, a estimacion dos custos salariais anuais para os primeiros dous anos
de actividade, ou

b) O 25 % do volume de negocios total do beneficiario en 2019.

En todo caso, o préstamo que se avale debera ser igual ou superior a 3.000 € e igual ou
inferior a 200.000 €.

D.2) Prazo.

O prazo maximo do préstamo que se avale sera de 4 anos, incluindo 1 ano de carencia,
como maximo.

D.3) Tipo de xuro.

O tipo de xuro nominal anual que poderan cobrar as entidades de crédito para as ope-
racions de préstamo previstas nesta lina sera fixo, cun maximo do 1,50 %.

D.4) Subvencién ao tipo de xuro.

O Igape podera subvencionar a fondo perdido un importe equivalente a8 suma dos xuros
dos préstamos concedidos ao abeiro desta modalidade.

A subvencién que, se € o caso, sexa concedida sera determinada no momento da con-
cesion, e pagarase a beneficiaria dunha soa vez, na conta bancaria que esta designe, unha
vez que esta presente a xustificacion e solicitude de cobramento conforme o artigo 11 das
bases reguladoras. No caso de amortizacion anticipada do préstamo, a titular debera rein-
tegrar ao Igape a diferenza entre os xuros aboados e o importe da subvencion.

D.5) Comisions.

As comisidons maximas que a entidade de crédito podera repercutir en concepto de aper-
tura e estudo seran do 0,60 %. Para as comisions de estudo e apertura, conxuntamente,
a entidade de crédito podera estipular un minimo de ata 30 €. Para estes efectos, non se
considerara comision o cobramento da tarifa de reclamacion de posiciéns debedoras.

As SGR poderan cobrar ao cliente ata o 0,50 % en concepto de comision de aval, cal-
culada para toda a vida da operacion sobre o saldo vivo anual previsto do importe avalado

e que sera cobrada por anticipado; e ata 0 4,00 % do importe do financiamento avalado en
concepto de achega ao capital social da SGR, que se aboara igualmente ao inicio da ope-
racion. Ambos os importes poderan formar parte do préstamo avalado. O cliente podera
solicitar o reembolso da participacién social unha vez que remate a sua relacién coa SGR.

D.6) Garantias.

A garantia a favor das entidades de crédito sera o aval da SGR adherida ao convenio,
polo 100 % do risco. No caso de operacions de importe superior a 150.000 €, as operaciéns
poderan ser coavaladas por mais dunha SGR adherida. Para estes efectos, todas as refe-
rencias destas bases as operaciéns de aval e as SGR descritas en singular entenderanse
realizadas en plural.

As contragarantias a favor da SGR consistiran no reaval do Igape en cobertura de ata
0 25 % do risco, e como garantia adicional poderan requirir garantias persoais, pero en
ningun caso depdsitos de activos liquidos ou financeiros que poidan detraer liquidez da
empresa. As SGR tamén poderan contar con reavais e achegas de organismos publicos e
outros dependentes da Administracion.

E) Xustificacion de finalidades.

A xustificacion de finalidades do préstamo prevista no artigo 11 das bases debera pre-
sentarse no prazo de 15 dias habiles seguintes ao da ultima utilizacion do préstamo para
as finalidades previstas. Para o caso das operacions que xa se atopasen dispostas na data
de notificacion da resolucion de concesion, por terse formalizado previamente de acordo
co previsto no artigo 9.1 das bases, o prazo de 15 dias habiles comezara o dia seguinte ao
da recepcion da notificacion.

Para axudas de importe superior a 30.000 € e para aquelas que, resultando de importe
inferior, non se acade evidencia razoable sobre a adecuada aplicacién da axuda, coa for-
ma e o procedemento descrito no artigo 11, debera achegarse a seguinte documentacion
dixitalizada xustificativa da aplicacion do préstamo:

— Extracto da conta bancaria en que se aboase o importe do préstamo, comprensivo do

periodo comprendido entre a primeira disposicion ata a total utilizacion do saldo disposto
para a sua aplicacion as finalidades.

— Facturas ou documentos de valor probatorio equivalente no trafico xuridico mercantil
ou con eficacia administrativa, segundo o establecido no artigo 28.3 da Lei 9/2007 e no ar-
tigo 48 do Decreto 11/2009. As facturas deberan conter suficiente informacién que permita
relacionala co gasto pagado cos recursos procedentes do préstamo. Cando o beneficiario
non dispofia de facturas electrénicas, debera achegarse unha copia auténtica electronica
dos documentos orixinais en papel.

—Nominas e xustificantes dos importes correspondentes a retenciéns e ingresos a conta
do IRPF e Seguridade Social afrontados co préstamo.

— Xustificantes bancarios de pagamento de todos os gastos pagados co préstamo.

